
Pikum mapu pule, kime alu puralu ti mapu, muley ta kine
waria Cosapilla pigelu, tiyechi mapu mew mogelei Kurmi,
kine puchi wentru Aymara “relmu” pin uytugey.

Fey ti chi troy mapu mew rumenma muley pu
weke, feyegun kom kalh nieygun ni trawa mu, alu puray
ni pel egun ka fey ayengey chumgechi kachutuken egun.
Kurmi ta elugey ti ashgellu Panqgara pintukulelfi fill pule
miyawdulkefi: kelluafiel ni Auke ruka mew, trapumlu
ni aukantupel, azkunual fAi ashgell ni logko; ka fey
azkunulkefi kal logko ni Pangara. jPuntukelafuygu!






Kine antu, ni nuke feypieyu mule natiaymi tami
chezki ka chuchu egu, fey may ta niefuy ni fill ke
gepuntual kalweke kawingealu peshkin wirkafulu egun ni
pu kullif.

—:Chem am ta peshkin wirka, nuke? —ramtuy Kurmi.

—Inchin ta renmawengen nielu ta kullin trawukeyin
fillke tripantu kawin mu, fey ti mew ashkunukeyin tain
kullin tukulelkefiyif puchike chunkuz fillke az niel, kime
ashkey peshkin reke, kimgeyal iney ni kullin gen. Ka fey
llemay manumtual walug mew ta pachamama, fey ta

nuke mapu.

Kurmi rume nulay ni futrake ge, fey am zuamfuy

panqgara geyal, rumenma llukakefuy hamumafiel.

—iNuke, inche ka ayiifun tukulelafiel peshkin tafi
weke! —wirari ayiwlu Kurmi.

—Felepe may, punen, inche kimelayu. ;Ayiymi
magelafiel ruka mew tami pu zomoke wenuy ka wentruke

wenuy kimaal feyegun ka?

—jMayyy! —wunolzugutuy
ayiwunkechi Kurmi.







Fey chi antu amuy ni chuchu ka chezki
egu, fill ruka mew, magelfigun ni pu wenuy. Kom
puwygln yeneygun ni ashgelu kullin egun ka
fentren fillke aztulechi kal kimal peshkinmayafiel

egun, fey puwtulu ni Anuke, kuzawfemigun.

Ni wenily Awgqi puwy fi narki egu fey
tukulelfigiin kelii chiinkiiz. Ni karukatu Jaylli kiipali
kife ash puchi trewa fey tukulelfiglin karu puchi
chunkuz. Wara, zoy futra puchi zomo niefuy kine
puchi weke fey kelu tukulelfigun kallfu chunkuz.







Pu puchikeche kom ayiwkulefuygun, welu
Laymi, zoy puchi zomogelu, pepi kupalay ni
ashgellu fey llazkulefuy nienolu chem rume i
peshkinmayafiel. Fey mew Kurmi, azkintulu ni

chum az tripan chi zugu traf zeuman, feypieyu:

—Gumakilge, wenuy Laymi, arelayu ta man
pilun ta ni ashgellu Panqgara tukulelafymi chinkuz,
inche ta wele pule tukulelafin. ;Tuchi fillke gepun

zulliaymi?

—jRume ayuken kollu! —wunolzugutuy
ayiwunkenchi Laymi.







Femgechi, kom pu puchi ke zomo ka puchi ke
wentru awkantuygun peshkinmalelu pichike kullin
fillke az mew, rumel ayiwkuleygun. Ka fey llemay
Pangara “peshkin” uytun, afmatulewi lelinmu
rumenma fillke kinewun kulelu gepun.

